
Аннотация: Агрессив муҳит таъсири остида бўлган курилиш 

материаллардан  қилинган ўровчи конструкцияларини узоқга чидамлилиги ва 

коррозияга бордошлиги ўрганилган. 

IMPROVING THE SORBTION PROPERTIES OF SALT UNDER 

CONSTRUCTION CONSTRUCTIONS OF BUILDINGS 

 

Abstract:  The long-term durability and corrosion resistance of enclosures made 

of building materials under the influence of aggressive environments have been 

studied. 

Кимё саноатининг кўпгина ишлаб чиқариш биноларини меъёрдаги ёки 

қуруқ ҳарорат намлик режимли бинолар қаторига киритиш мумкин. Буни 

илмий текшириш ва лойиҳалаш институтлари томонидан калий комбинатлари 

ҳаво муҳитининг ҳарорат-намлик ҳолатни бўйича ўтказилган илмий 

изланишлари ҳамда ўрганилган маълумотлар ҳам тасдиқлайди [1-19] . 

Лекин кўпгина ҳолатларда бундай биноларнинг деворлари намланган 

излар ва тузлар билан қопланган. Бу ўз навбатида ўровчи конструкцияларнинг 

намлик ҳолати яхши эмаслигидан дарак беради. 

Хом ғиштдан қилинган деворлардан олинган намуналар таҳлили шуни 

кўрсатдики, баъзи биноларда ўртача намлик нам тўпланиш даврининг 

охиригача келиб меъёрдагидан 5% га, маҳаллий максимал намлик 7% га кўп 

бўлган. Йилнинг иссиқ даврида деворлар қуришга улгурмаган. 

Конструкциялардаги юқори намлик тузлар таъсири остида айниқса ташқи 

юза томондан девор материалини емирилишига олиб келади. 

Бунинг асосий сабаби ташқи юза тез ўзгариб турадиган ҳарорат остида, 

ҳамда ташқи ҳавода тўпланган туз чанглари ички ҳаво чангларидан кўпроқ 

бўлади. 

Ўровчи конструкцияларнинг намланиш жараёнига ва қалинлиги бўйича 

намликни тақсимланишига тузланиш даражаси, деворнинг конструктив ечими 

ва бошқа ҳолатлар таъсир этади. 

Агар деворнинг конструктив ечими тўғри танланган бўлса, у ҳолда 

деворнинг намлик ҳолатига асосий таъсир бу ёпма қалинлигидаги туз 

эритмалари ҳисобланади. Чунки девор материали ғовакларига ўрнашиб олган 

туз эритмалари физик-химик ҳолатлари билан сувдан фарқ қилади. 

Девор қалинлигида хлор тузларини бўлиши материални нам 

тортувчанлигини (гигроскопичность) оширади (ҳаводаги намликни ютилиш 

хусусияти). 

Қурилиш материалларини намликни ютиш (сорбция) хусусияти намликни 

ғоваклар ва капиллярлар юзаси билан боғланиш ҳарактерига қараб 

аниқланилади. Тузлар таъсири остидаги сорбцион намлик сони нафақат атроф-

муҳитни ҳарорат-намлик ҳолати ва намланаётган материални табиатига, 

шунингдек тузларнинг физик-химик хусусиятига ва материал ғовакларидаги 

сонига боғлиқ бўлади. 

Тузланган материални майда ғовакларида капилляр конденсация 

(қуюқланиш) концентрациясига боғлиқ бўлган ҳаво нисбий намлигига қараб 

бошланади. 

Тузланган қурилиш материалларини сорбцион хусусиятини ошиши таъсир 

этувчи тузларнинг нам тортувчанлигига тўғридан тўғри мутаносиб бўлади. 

 Қурилиш материалларининг таркибида тузларнинг бўлиши сорбцион 

хоссасига таъсир қилиш билан бирга, унинг узоққа чидамлилигини ҳам 

камайтиради. Ўровчи тузилмаларнинг тузлар шаклидаги агрессияда 

эксплуатация қилиш жараёнини, тузлар сонини камайтириш ҳисобига яхшилаш 

мумкин. Бунинг учун тузилмалар юзасига таркибида тузлар бўлган суюқ 

эритма ва конденсат, ҳамда тузилма материалининг сорбцион хоссасини 

камайтириш керак. Бу вазифани бажариш ўровчи тузилмани асосини ташкил 

қилувчи иситгич қатламини ҳажмий гидрофобизация қилиш орқали эришиш 

мумкин. Енгил бетоннинг иситгич қатлами таркибига гирофобик қўшимча 

қилиб полифенилэтоксисилоксан (ФЭС) ва кирсталлик натрий этилсиликонати 

(ЭСНК) олинди. Девор тузилмаларига натрий хлоридли тузлар таъсирида 

сорбцион ҳоссасини ўрганиш қуйидаги қурилиш материалларида ўтказилди  

оғир бетон, керамзитбетон, ФЭС қўшимчали керамзитбетон, ЗСНК қўшимчали 

керамзитбетон. Сорбцион ҳоссани ўрганиш қобирғалар баландлиги 3 см бўлган 

кубикларда ўтказилди. Кубиклар тайёрлашда, тўлдиргичлар фракцияси 

диаметри кичикроқ қилиб олинди. Керамзитбетон таркибига қўшимчалар 

цемент оғирлигига нисбатан ФЭС-2 (ЭСНК-01) солинди. Тайёрланган 

намуналар 3 ойдан сўнг -105 0С ҳароратда ўз оғирлиги қолгунча қурилтилди. 

Уларга натрий хлоридни шимдириш тўйилган эритмадан тўйинганга нисбатан 

0,5 ва 0,1  эритмаларидан ва эритмасиз бўлди. Олинган натижалар шуни 

кўрсатадики қурилиш материалларида натрий хлорид сорбцион намликни 

кўпайтиради. Қурилиш материллари ғовакларида қанча туз кўп бўлса, сорбция 

шунча кўп бўлади. Таркибида ЭСНК ва ФЭС қўшимчалари бўлган 

материалларида қандай шўрланишдан қатъий назар сорбцион намлик камаяди. 

Қўшимчалар қўшилиши натижасида сорбцион намликни камайиши ўровчи 

конструкцияларнинг теплотехник хусуситларини яхшилаб , чидамлилигини 

оширишга хизмат қилади.  

